
   Хальхи чăваш арăмне

   Сăкăт Ванькки | Сăвă

   Шеллеп сана —

Эс тăлăх арçын пуççăн.

Шеллеп сана —

Калаçаймастăн уççăн.

Мĕнле хĕлхем

Çунать-ши сан ăшра?

Мĕнле ăс-хак

Çиçет-ши пуçăмра?

Курап сана:

Эс кăмалпа илемлĕ.

Курап сана:

Пур енчен те тирпейлĕ.

Мĕнле чăтса

Тӳсетĕн асапа?

Мĕнле тухса

Çӳретĕн урампа?

Сăнап сана:

Эс вашават чĕреллĕ.

Сăнап сана:

Сан туйăмсем хĕлхемлĕ.

Анчах сӳнсе

Путланнă туйăм сан

Чĕрӳ çинче

Выртать пĕтмен суран.

